
D A G S K R Á 

1. Stefnumiðuð ríkisáætlun 2024-2026, helstu punktar (sjá síðustu áætlun) 
2. Stefnumótunarvinna í FVA, samskiptasáttmáli, stutt kynning 
3. Meistaraskóli á vorönn, gjaldskrá 
4. Kosning formanns skólanefndar  
5. Önnur mál 

a. Stofnanasamningur 
 

 

Steinunn Inga (SIÓ) setti fundinn sem hófst samkvæmt dagskrá. 

1. Stefnumiðuð ríkisáætlun; SIÓ sagði frá áætluninni og sýndi á skjá hvar má nálgast hana 

og aðrar stefnur á vef skólans undir Stefnur og áætlanir. Farið var yfir sniðmát 

áætlunarinnar, sett markmið og mælikvarða, ýmis verkefni sem unnið er að og sýnd 

dæmi um hvernig þau eru útfærð; sagt var frá mikilli breidd hóps erlendra nemenda sem 

gerir miklar kröfur í kennslu og umsjón. Fundarmenn spurðu hvort fjármagn fylgdi þessu 

verkefni en SIÓ útskýrði að verkefnið væri innan „púllíu“ skólans.  Staðan á áætluninni er 

góð, við erum í raun búin að ná flestum markmiðum, þar með talið rekstrarmarkmiðum.  

Framundan er fundur í ráðuneytinu með skólameistara sem væntir þess að þar verði 

áætlunin rædd og þættir hennar skoðaðir.  SIÓ væntir þess að áætlunin verði samþykkt.  

 

2. Stefnumótunarvinna:  SIÓ lýsir aðdraganda og meginþáttum innleiðingarferlis en þrír 

stefnumótunarfundir með öllu starfsfólki voru á vorönn 2023. Hlutverki og framtíðarsýn 

FVA var brugðið á skjá fyrir fundarmenn en hvort tveggja var mótað í þessari vinnu enda 

mikilvægt að starfsfólk geti samsamað sig við niðurstöðuna. Í stuttu máli má segja að við 

mailto:https://fva.is/wp-content/uploads/2022/12/FVA-stefnumotun-rikisadila_2023-2025.pdf
mailto:https://fva.is/samskiptasattmali/

horfum til þess að verða enn þá betri en við erum. SIÓ sýndi einnig „stefnuhúsið“ eða 

stefnurammann; þær stoðir (áherslur) sem eru mikilvægar til að framtíðarsýnin verði að 

veruleika en allt hvílir á gildunum okkar, jafnrétti, virðingu og fjölbreytileika.  

 

SIO sagði frá sérfræðiaðstoðinni frá DecideAct (DA) sem við fengum, og höfum til að 

leiða okkur áfram; við teljum mikilvægt að fá ferska sýn þeirra og stuðning, t.d. með því 

að stýra umræðum í starfsmannahópnum, styðja við deildarstjóra og okkur með 

peppfundum og umræðum; mat okkar er að við séum að fá töluvert út úr þessari vinnu 

sem er mikil þolinmæðisverk og langhlaup.   

 

Þessar vikurnar erum við að vinna með deildunum sem eru að skoða og horfa til þess að 

gera betur, m.a. til efla nemendur sem er eitt af forgangsverkefnunum, fá þá til að tjá sig 

og vera virkir í náminu. Á sama tíma er hlúð að starfsfólki, t.d. er markvisst unnið með 

starfsmannahópinn og kjörin, bæta þau þar sem hæg er, efla móral og traust. Þetta 

hefur tekist ágætlega, sbr. þróun einkunnar í starfsánægjukönnuninni Stofnun ársins 

sem hefur hækkað verulega frá 2020. Formleg starfsmannsamtöl eru í gangi núna. 

Starfsfólk er m.a. beðið að leggja mat á starfsánægju sína og upp til hópa er fólk mjög 

ánægt. Fundarmaður spurði um tíðni starfsmannasamtala og SI sagði þau árleg að 

jafnaði, tímafrekt verkefni en mikilvægt. Einnig sagði hún frá snerpusamtölum 

aðstoðarskólameistara sem eru skemmri samtöl við kennara þar sem farið er yfir 

niðurstöður í kennslukönnun. Þar er sjónum beint að því sem vel er gert í kennslunni og 

hvað má bæta og kennara leiðbeint þar um eftir því sem við á.  

 

Þegar hér var komið varð umræða um viðhorf til skólans en einn fundarmanna (Liv Åse) 

segir upplifun nemenda og fólks úti í bæ vera í þá átt að hlutir hafi breyst síðastliðin ár til 

hins betra og tóku aðrir fundarmenn undir þetta. SIÓ sagði þá frá því að ímyndarvinna 

væri ekki undanskilin, sbr. virka fb- og instagramsíðu sem sýnir lífið í skólanum, 

fréttabréfið Skruddan og ýmsar fréttatilkynningar og auglýsingar í héraðsblöðum og voru 

fundarmenn sammála þessu.   

 

SIÓ sýndi þessu næst mælaborðið sem DA setti upp fyrir okkur, en það sýnir m.a. stöðu 

árangursmælinga í grunnstoðum stefnunnar og hverjir bera ábyrgð á verkefnum.  Við 

kappkostum að hafa vettvang til að styðja við deildarstjóra og starfsfólk, ræða mál og 

aðstoða, leggjum áherslu á að þetta tekur tíma, byrjum á litlum skrefum en mikilvægt er 

að halda jafnt og þétt áfram; þetta er í raun skemmtileg vinna og uppbyggileg fyrir 

starfsfólk. Allt skólarstarfið er undir.    

 

Þá hófst umræða nefndarmanna um nemendur, s.s. um að fá þá til að taka virkan þátt, 

s.s. með kynningum og að tjá sig. Kennarar taka á þessu t.d. með því að símar séu ekki á 

lofti í kynningum og sveigjanleiki veittur, t.d. með kynningum í smærri hópum. SIÓ sagði 

að þetta snúist að miklu leyti um að takast á við þetta með litlum sigrum því þar búum 

við til þroskann og menntunina. Kvíði hefur verið vaxandi, lesskilningur minni og 

samfélagsmiðlar taka sinn toll.  

Samskiptasáttmáli var hluti af þessum lið. 

SIÓ sagði frá því hvernig hann er til kominn og hvernig hann var unninn (hópavinna 

starfsfólks með aðkomu nemenda). Hún benti á veggspjöld (hönnuð af Unni Jónsd., 

hönnuði) hér og þar um skólann og hvernig við reynum að halda mikilvægi góðra 

samskipta á lofti, bæði almennt og þegar eitthvað bjátar á í samskiptum. Unnið verður 

áfram með hann, t.d.. í hópi nemenda á Opnum dögum sem eru í febrúar.  

 

Í framahaldi fór SIÓ aðeins yfir skóladagatalið, þ.m.t. vorfrí í febrúar (frí á vorönn) sem 

ekki hefur verið áður en er tilraun núna og í framhaldi verður metið hvernig þetta kemur 

út; vegna þessa lengjum við skólaárið. Þá sagði SIÓ einnig frá skólaheimsókn kennara 

næsta vor til Portúgals en þeir geta sótt styrk úr Vísindasjóði KÍ til endurmenntunar 

annað hvert ár; gert er ráð fyrir að um 40 manns fari núna en fyrir tveimur árum fóru um 

30 til Kaupmannahafnar og skoðuðu þar framhaldsskóla. Fundarmenn voru sammála því 

ferðir af þessu tagi væru mikilvægar fyrir kennara.  

 

3. Hér var komið að dagskrárliðnum Meistaraskóli á vorönn; áður en lengra var haldið lagði 

SIÓ til að færa 5. lið fundardagskrár (Önnur mál) fram fyrir 4. liðinn sem skv. auglýstri 

dagskrá er Kosning formanns skólanefndar; var þetta samþykkt.    

 

SIÓ sagði frá ákvörðun um að láta reyna á hvort meistaraskóli væri raunhæfur möguleiki 

í FVA.  Auglýsingaherferð var sett í gang í haust og undirtektir voru mjög góðar og 37 

umsóknir bárust. Sveinsbréf nemenda er forsenda fyrir því að komast í námið og því 

kemur það ekki í ljós fyrr en eftir áramótin hversu margir nemendur verða í raun. Nú 

liggur fyrir að skólinn fari í gang 10. janúar nk. og að kennt verði í 3 lotum í bóklegum 

greinum á vorönninni.  

 

SIÓ lagði tillögu að gjaldskrá og skilmálum fyrir skólanefnd:   

Nemendur í iðnmeistaranámi greiða fyrir innritun og aðgang að tölvukerfi og fjar- og 

dreifkennslu í sérgreinum brautarinnar samtals að fjárhæð 12.000 krónur á önn. Auk 

þess greiða nemendur 5.000 krónur á hverja einingu á önn.  

Greiðsla á innritunargjaldi er staðfesting á námi. Hafi nemandi ekki sagt sig úr 

iðnmeistaranámi innan 3ja vikna frá skólasetningu, þá skuldbindur hann sig til að greiða 

gjöld vegna yfirstandandi annar að fullu. Skrifleg staðfesting um úrsögn úr námi þarf að 

berast skrifstofu FVA innan þessa frests. 

Nefndin samþykkti tillöguna einróma.  

Fram kom fyrirspurn um hvort við við kennum verklega þáttinn í meistaraskólanum í 

þeim iðngreinum sem kenndar eru hér. Því er til að svara að a.m.k. til að byrja með 

kennum við aðeins það bóklega (sama efni fyrir allar iðngreinar); við vitum t.d. ekki hér 

og nú hvernig skipting er á milli greina. Skoðað verður hvort kennsla í verklegu gæti farið 

fram hér síðar. Fundarmenn lýstu ánægju sinni með meistaraskólann og telja hann 

mikilvægan.  

Önnur mál, a) Stofnanasamningur 

Sagt var frá stöðu stofnanasamninga starfsfólks í skólanum en við höfum náð að gera 

stofnanasamninga fyrir nær allt starfsfólk; undanskilin eru störf þar sem aðeins einn 

starfsmaður er í starfi en gætt er sérstaklega að stöðu viðkomandi starfs gagnvart öðrum 

í gegnum jafnlaunakerfið. Stofnanasamningur kennara hefur verið uppfærður þrisvar 

sinnum frá 2020, sá nýjasti tekur gildi frá og með 1. jan. nk.  Samstarfsnefnd fundaði 12 

sinnum á þessu ári, farið var djúpt í alla liði og þeir endurskoðaðir. SIÓ fór svo yfir 

hvernig við höfum komið út í launamyndum KÍ: árið 2020 vorum við með þeim lægstu, 

náðum svo að vera í hópi með efstu framhaldsskólunum, en skv. síðustu launamynd 

vorum við aðeins farin að síga aftur og þar ætlum við ekki að vera. Nú var bætt í 

tímabundin verkefni og ein starfsaldurshækkun til viðbótar (6 ár); einnig er ákvæði um 

möguleika á þrepi fyrir menntun. Þá er úr miðlægum kjarasamningi ákvæði um ca 20 

þrep til úthlutunar á hverri önn fyrir skilgeind verkefni, skv. bókun í stofnanasamningi.  

 

Í kjölfar þessa var stutt umræða um fjármögnun stofnanasamninga og varasjóð en SIÓ 

upplýsti að peningar fylgja ekki með stofnanasamningi. Kostnaður vegna 

stofnanasamnings við kennara nú er upp á 22 m. kr. og rúmast innan fjárheimilda 

skólans.  

 

Þá var rætt um að næsti fundur skólanefndar yrði þegar niðurstöður koma úr Stofnun 

ársins; þá yrði jafnframt hugað að kynnisferð um skólann sem gat ekki orðið núna vegna 

forfalla í röðum skólastjórenda.  

 

Í kjölfar þessa var komið að kjósa formann skólanefndar en fundarmenn höfðu ekki fleiri 

spurningar. Steinunn Inga og ritari viku því af fundi.  

 

4. Kosning formanns skólanefndar 

Liv Åse Skarstad var kjörin formaður skólanefndar. 

 

 

Fylgiskjöl með fundargerð 

Glærur skólameistara 

Fundi slitið kl. 17 

 


